
OLIY TA’LIMDA KOMPETENSIYAVIY YONDASHUV 

 

Xushmurodova Zebiniso Uyg’un qizi 

Tadqiqotchi 

 

Annotatsiya: Hozirgi  zamon  oliy ta’lim o’qituvchisining  kasbiy  bilimdonligi  va  

qobiliyati mezonlariga  quyidagilar  kiradi:  ijtimoiy,   uslubiy  va  ixtisoslik  bilimdonligi  

hamda bilish,   tushuntira  olish,  kuzatuvchanlik,   nutq,  tashkilotchilik,   obro’  orttira  

olish, to’g’ri  muomala  qila  olish,   kelajakni  ko’ra  bilish  va  diqqatni  taqsimlay  olish 

qobiliyatlari. 

    O’qituvchi o’zini egallab turgan lavozimi darajasida kasbiy kompetentlikka ega 

ekanligini  his etgandagina pedagogik  jarayonni  muvaffaqiyatli tashkil  etishi mumkin. 

Zotan  uni kasbiy  bilimdonlik, halollik, rostgo’ylik, izlanuvchanlik,  tinimsiz  sermahsul 

mehnat,  ijodkorlik  va  yaratuvchanlik  kabi fazilatlar  yuksaltiradi. 

Kalit so’zlar: Kompetensiya, pedagogika, yondashuv, ta’lim,  bilim. 

   

Respublikamizda  xalq  ta’limi  tizimini  2030  yilgacha  rivojlantirish 

Konsepsiyasi  tasdiqlandi,  yoshlar  ta’lim-tarbiyasi  uchun  qo’shimcha  sharoitlar 

yaratishga  qaratilgan  kompleks  chora-tadbirlarni  o’z  ichiga  olgan  beshta  

tashabbus amaliyotga  tatbiq  etildi,  ta’limning  kompetensiyaviy  yondashuvga 

asoslangan davlat ta’lim standartlari hamda fan o’quv dasturlari ishlab chiqildi, 

ta’lim sifatini  baholash  bo’yicha  xalqaro  tadqiqotlarda  ishtirok  etishning  

me’yoriy  asoslari yaratildi.  

Kompetensiyaviy  yondashuvga  asoslangan  ta’lim talaba- o’quvchilarni  

o’zlashtirilgan axborotlarni  o’quv  va  hayotiy  faoliyat  turlarining  standart va  

nostandart vaziyatlarida qo’llay olishga tayyorlashi bilan harakterlanadi. Ta’lim 

muassasalari  ta’limini  zamonaviy  rivojlanish  talablariga  moslashtirish  fanlardan 

elektron ta’lim  resurslarini takomillashtirish, talaba-o’quvchilarning elektron  

manbalar bilan faol muloqotini ta’minlash, mustaqil ta’limini amalga oshirish va 

o’z-o’zini baholash, zaruriy  ma’lumotni  operativ  izlab  topish  va  yuzaga  

kelayotgan  muammolarni  hal etishda undan foydalanish kompetensiyalarini 

shakllantirishni nazarda tutadi. 

   Shu  nuqtai  nazardan  ta’lim  sifati  ko’rsatkichlaridan  biri  kompetentlilik 

hisoblanadi.  U  faqatgina  bilim  va  ko’nikmalar  yig’indisi  bo’libgina  qolmay,  

o’quvchilarning  egallagan  bilimlarini  mobillashtirish  va  aniq  vaziyatlarda  

tajribada qo’llay olishi bilan tavsiflanadi. Kompetensiyaviy yondashuvga 

asoslangan o’qitishning asosiy mohiyati kasbga yo’naltiruvchi  fanlardan  tashkil  

qilingan  ta’lim-tarbiya  jarayonida  talaba-o’quvchilar tomonidan  egallangan  

bilim,  ko’nikma  va  malakalarni  o’z  shaxsiy  hayoti  davomida, shuningdek, 

kelgusi kasbiy va ijtimoiy faoliyatlarida qo’llay olish kompetensiyalarini 

shakllantirishga  yo’naltirish  sanaladi.  Talaba-o’quvchilar  kelgusi  hayoti  

davomida  shaxsiy, ijtimoiy,  iqtisodiy  va  kasbiy munosabatlarga  kirishishi,  

jamiyatda  o’z  o’rnini egallashi,  mazkur  jarayonda  duch  keladigan  

muammolarning  yechimini  hal  etishi, eng muhimi o’z sohasi, kasbi bo’yicha 

raqobatbardosh bo’lishi uchun zaruriy tayanch kompetensiyalarga ega bo’lishi 

lozim. 

Talaba-o’quvchilarda  shakllantiriladigan  kompetensiyalar  uch  darajaga  

ajratiladi: 

1)tayanch  kompetensiyalar;   

2)umumiy  (predmetli)  kompetensiyalar;  

3)xususiy kompetensiyalar.   

Talaba-o’quvchi  shaxsining  umumiy  rivojlanishiga  zamin  tayyorlaydigan 

kompetensiyalar  tayanch  kompetensiya,  faqat  o’quv  fani  orqali  

shakllantiriladigan kompetensiyalar xususiy kompetensiyalar deyiladi. Ma’lumki,  

oliy ta’lim muassasalari zimmasiga  ta’lim-tarbiya  jarayoni orqali  o’quvchilarda  

tayanch  kompetensiyalar,  jumladan,  kommunikativ,  axborot bilan  ishlay olish,  

shaxs  sifatida  o’z-o’zini  rivojlantirish,  ijtimoiy  faol  fuqarolik, umummadaniy,  

matematik  savodxonlik,  fan  va  texnika  yangiliklaridan  xabardor bo’lish hamda 

foydalanish kompetensiyalarini shakllantirish vazifasi yuklatilgan. 

    Zamonaviy  yondashuvlar  o’qitish  jarayonida  pedagogik  va  axborot 

texnologiyalarini  o’zaro  integratsiyalash  orqali  talaba-o’quvchilarda  tayanch  va 

fanga  oid xususiy kompetensiyalarni shakllantirishni nazarda tutadi. Dunyoning  

yetakchi  ilmiy  markazlari  va  oliy  ta’lim  muassasalarida 

kompetensiyaviy  yondashuvni  kasbiy  ta’lim,  umumta’lim  fanlari  

standartlari mazmuniga  kiritish  tamoyillari,  ularning  pedagogik  tizim  

bo’g’inlaridagi 

o’zgarishlarga  ta’siri,  psixologik  va  metodologik  asoslari  va  xususiyatlari,  

mustaqil ravishda  ta’lim  natijalariga  erishish  konsepsiyasi,  kompetensiyaviy  

yondashuv talqini,  shaxsni  rivojlantirishga  yo’naltirilgan,  ijtimoiy  va  ma’lum  

bir  sohadagi faoliyatga doir kompetensiyalarga oid ilmiy tadqiqotlar amalga 

oshirilmoqda. 

    Talaba-o’qituvchilarning  kompetentligini  oshirishning  o’quv-metodik  

ta’minoti sifatini  oshirishga  qaratilgan  ilmiy  yondashuvlar,  amaliy  

mashg’ulotlarning  virtual shakllarini  joriy  etish,  kasbga  yo’naltirilgan  fanlarni  

o’qitishdagi  kompetensiyaviy yondashuvlar,  fanlararo  bog’liqlikni  aks  ettiruvchi  

amaliy  mashg’ulotlar  asosida o’qitish ta’limning sifati va samaradorligini 

oshirishga xizmat qilmoqda.  

2006 yilda yevropa parlamenti va  Kengashi tomonidan uzluksiz ta’lim uchun  

8  

ta  tayanch  kompetensiyalar  tavsiya  qilingan:   

 matematik  kompetentlilik  hamda  fan  va  texnika  sohasidagi asosiy  

kompetensiyalar;   

 raqamli  kompetentlik;  

 ijtimoiy  va fuqarolik  kompetensiyasi;   

 tadbirkorlik  va  tashabbuskorlik  tuyg’usi;   

 madaniyatdan xabardor bo’lish va uni ifodalay olish. 

    Kompetensiya  so’ziga  turlicha  ta’riflar,  yondashuvlar  mavjud.  Xususan,  

«O’zbekiston  milliy  ensiklopediyasi»da  kompetensiya  so’zi  quyidagicha  

izohlanadi: kompetensiya  (lot.  competo  –  erishyapman,  munosibman,  

loyiqman)  –  muayyan davlat  organi  (mahalliy  o’zini  o’zi  boshqarish  organi)  

yoki  mansabdor  shaxsning qonun,  ustav  yoki  boshqa  hujjat  bilan  belgilangan  

vakolatlari,  huquq  va  burchlari doirasi; u yo bu sohadagi bilimlar, tajriba.  

“Kompetensiya” atamasi keng ma’noda umumiy masalalarni hal etishda 

amaliy tajribalar  asosida  bilim  va  malakalarni  qo’llash,  muvaffaqiyatli  harakat  

qilish qobiliyatini  bildiradi.  Lotincha“  campetere”-muvofiq  bo’lmoq  so’zidan  

kelib chiqqan. 

    Kompetensiya  –  bu  kutilgan  natijaga  olib  keluvchi  faoliyat  belgisidir.  U  

bilim mahsuli  bo’lib,  mutaxassis  tomonidan  uni  amaliyotda  qo’llay  olish  

qobiliyatidir. Kompetensiyaning  bilimdan  farqi  shundaki,  vazifani  amaliy  

bajarmasdan  turib,  uni aniklab  ham,  baxolab  ham  bo’lmaydi.  Malaka  

kompetentlikning  muhim  mezoni bo’lib,  u  turli  holatlarda,  shu  qatori  

muammoli  vaziyatlarda  ham  bir  necha  bor qo’llash natijasida namoyon bo’ladi. 

Amaliy  kompetentlik  -  bilim  mahsuli  bo’lib,  amaliyotda  qo’llay  bilish 

qobiliyati.  SHuningdek,  kompetensiya,  bilimdan  farqli,  amaliy  faoliyatsiz 

namoyan bo’lmaydi va uni baholay olish mumkin emas. 

Kasbiy  kompetentlik  –  kasbiy  faoliyatga  oid  masalalarni  hal  etishda  bilim  

va ko’nikmalarni amaliy tajribada samarali qo’llay olish qobiliyatidir. Hozirgi  

zamon  oliy ta’lim  o’qituvchisining  kasbiy  bilimdonligi  va  qobiliyati 

mezonlariga  quyidagilar  kiradi:  ijtimoiy,   uslubiy  va  ixtisoslik  bilimdonligi  

hamda bilish,   tushuntira  olish,  kuzatuvchanlik,   nutq,  tashkilotchilik,   obro’  

orttira  olish, to’g’ri  muomala  qila  olish,   kelajakni  ko’ra bilish  va  diqqatni  

taqsimlay  olish qobiliyatlari. 

